
18 МАУСЫМ – ӘКЕЛЕР КҮНІ

Мемлекет басшысы 
Қасым-Жомарт Тоқаев 

Ұлттық құрылтайдың екінші 
отырысын өткізді.

Түркістан қаласында 
өткен Ұлттық құрылтайдың 

екінші отырысы «Әділетті 
Қазақстан – Адал азамат» 

тақырыбына арналды. 
Жиынның алғашқы күні 

еліміздің әрбір аймағынан 
арнайы келген делегаттар 

ұлт келешегі үшін өзекті 
мәселелерді талқылады. 

Ал екінші күнгі негізгі 
жиында Қасым-Жомарт 
Тоқаев жиналған қауым 
алдында сөз сөйлеп, ел 

дамуының бағыт-бағдарын 
айқындайтын ой-толғамдары 

мен ұсыныстарын ортаға 
салды.

Мемлекет басшысы Ұлытау 
төріндегі алғашқы құрылтайдан 
бері өткен бір жылда елімізде конс
титуциялық реформа жасал ғанын, 
бұл өзгерістер  мемле кет тігіміздің 
тұғырын бекіте түскенін, ұзақ мер
зімге арналған демо кратиялық 
бағ дарымызды айқындап бергенін 
атап өтті. Президенттің айтуынша, 
Әді летті Қазақстанды құру минис
трлер мен әкімдердің ғана міндеті 
емес. Оған бүкіл қоғам болып жұ
мылу керек. Ал түпкі мақсатқа 
жету үшін саясиэкономикалық 
реформа жасау жеткіліксіз. Ең бас
тысы, әр азаматтың санасезімі 

жаңғыруы қажет.  Халқымыздың 
дүниетанымы және өмірлік ұста
нымдары өзгеруге тиіс. Әйтпесе, 
басқа реформаның бәрі бекер. 

Президент отаншылдық, адам
гершілік, білімпаздық, нағыз маман 
болу, үнемшілдік, еңбекқорлық, 
ел мен жерге жанашырлық сияқты 
асыл қасиеттер бәрінен биік тұруға 
тиіс екенін айтты.

– Осындай ізгі қасиеттің бәрін 
бойына сіңірген жанды Адал азамат 
деген бір ауыз сөзбен сипаттауға 
болады. Шын мәнінде, біз айтып 
жүрген Әділетті Қазақстанды Адал 
азаматтар құрады. Бұл – бірбірімен 
өте тығыз байланысты ұғымдар. 
Отанға, отбасына адалдық – 
парасаттылық пен адамгершіліктің 
белгісі.  Адал еңбек етіп, адал та

быс тапқан адам жетістікке жетеді, 
құрметке ие болады. Ұлы Абай 
«Адал еңбекпен мал іздемек – арлы 
адамның ісі» деген. Ал арлы адам 
әділетсіздік жасамайды. Әр сала
да адалдық басты орында тұрса, 
әділ қоғам орнайды. Жемқорлыққа 
жол берілмейді, ел мүддесіне сай 
шешім қабылданады. Бір сөзбен 
айтсақ, қоғамдағы ізгіліктің бәрі 

адалдықтан бастау алады. Ендеше, 
Әділетті Қазақстан және Адал аза
мат ұғымдары ел тірегі болатын 
егіз құндылық ретінде әрдайым 
қатар тұруға тиіс, – деді Қасым
Жомарт Тоқаев.

Мемлекет басшысы ұлттық 
біре гейлігімізді нығайтып, елі
міз дің жаңа құндылықтарын ор
нықтыру үшін жүйелі жұмыс жүр
гізілуге тиіс екеніне назар аударып, 
осы жұмыстың нақты бағыттарына 
тоқталды. Атап айтқанда, Пре
зидент мемлекеттік нышандарды 
жетілдіру; ұлты мыздың тарихи 
санасезімін жаңғырту; мәдени 
мұрамызды жанжақты дәріптеу; 
өскелең ұрпақтың тәрбиесіне 
мән беру; ақпарат саясатының 
тиімділігін арттырып, креативті 
индустрияны дамыту; мемлекеттік 
саясатта талдау, сараптама жа
сау қызметін сапалы жүргізу; 
шекаралас аймақтарды дамыту; 
мемлекеттік басқару жүйесін одан 
әрі жетілдіру жөнінде маңызды 
мәселелерді қозғап, тың бастама
лар ұсынды.

Жиынды Мемлекеттік кеңесші, 
Ұлттық құрылтай төрағасының 
орынбасары Ерлан Қарин ашып, 
жүргізіп отырды. Құрылтай мү
шелері атынан Қолданбалы эко
номика зерттеулері орталығының 
ғылыми жетекшісі, белгілі қоғам 
қайраткері Жақсыбек Құлекеев, 
Қазақстанның Еңбек Ері Вадим 
Басин,  «Қазақстан  заңгерлер 
одағы» республикалық қоғамдық 
бірлестігінің төрағасы Серік 
Ақылбай, Парламент Мәжілісінің 
депу таты Жұлдыз Сүлейменова, 
Т.Жүргенов атындағы Қазақ ұлт
тық өнер академиясының ректоры, 
белгілі  өнер  қайраткері  Азамат 
Сатыбалды сөз сөйледі. 

МАҢЫЗДЫ 
МІНДЕТТЕР ЖҮКТЕДІ

Мемлекет басшысы Қасым-Жомарт 
Тоқаев Шығыс Қазақстан облысының әкімі 

Ермек Көшербаевты қабылдады.

Президент кездесу  барысында өңірдің жаңа 
басшысына маңызды міндеттер жүктеді. Атап 
айтқанда,  азаматтардың тұрмыс сапасы мен әл
ауқатын одан әрі арттыру, аймақ экономикасын 
дамыту мәселелеріне назар аударды. Сондай
ақ өнеркәсіп, ауыл шаруашылығы, шағын және 
орта кәсіпкерлік салаларындағы тұрақты өсімді 
қамтамасыз етуді тапсырды.  

Сонымен қатар Мемлекет басшысы Қатон
Қарағай, Марқакөл аудандарын қайта құру 
жөнінде шешім қабылданғанына тоқталып, ше
каралас аумақтағы елді мекендерді жүйелі түрде 
дамыту қажет екенін айтты.

Президент облыс әкіміне коммуналдық 
инфрақұрылым нысандарын жаңғырту, жылу
электр стансаларының үздіксіз жұмысын 
қамтамасыз ету және жылыту маусымына 
дайындық жұмыстарын пысықтау жөнінде тап
сырма берді.

МИТРОПОЛИТ 
АЛЕКСАНДРДЫ 
ҚАБЫЛДАДЫ

Президент Астана және Қазақстан 
митрополиті Александрды қабылдады.

Кездесу барысында Мемлекет басшысы 
Қазақстандағы Православ шіркеуінің мемлекет 
пен конфессия арасындағы қарымқатынасты 
нығайтуға, сондайақ рухани құндылықтар мен 
дінаралық диалогты ілгерілетуге елеулі үлес 
қосып келе жатқанын атап өтті.

Президент ортақ күшжігердің нәтижесінде 
елімізде көптеген этнос өкілдері мен түрлі 
дінді ұстанатын халықтар өзара тату өмір сүріп 
жатқанына назар аударды.

Бұл ретте ҚасымЖомарт Тоқаев Қазақ
стандағы Православ шіркеуінің діни қызметін 
қолдау мәселесінде конструктивті қарым
қатынасты сақтау маңызды екенін атап өтіп, 
әлеуметтік және ағартушылық бағдарламаларды 
дамыту қажет екенін айтты.

Өз кезегінде митрополит Александр 
Қазақстанның көркейту жолында  бейбітшілік 
пен бірлікті нығайту ісін қолдайтынын жеткізді 
және  Президентке алғаш рет қазақ тілінде 
жарық көрген дұға кітабын табыс етті.

Сенбі күні «IQanat» олимпиадасының фина-
лына қатысу үшін облыстан 40 дарынды оқушы 

Астана қаласына жолға шықты. 

АУЫЛ 
БАЛАЛАРЫНЫҢ 
АСУЫ
Ел бойынша 166 ауданнан 37 мың оқушы 

қатысқан «IQanat»2023» республикалық олимпиа
дасынан топ жарған балалар елордаға бармақ. Жал
пы бұл сынақтан 824 бала сүрінбей өтті. Жоғарыда 
айтқандай, біздің аймақтан 40 үміткеріміз бар.

Бұл байқаудың ерекшелігі – ауыл мен кент 
орталығындағы мектепте оқитын оқушылардың са
палы білім алуына мүмкіндік береді. Ең ауқымды 
офлайн олимпиаданы «IQanat» қоғамдық қоры 
қаржыландырып отыр.

Отбасы беріктігі ер-азаматқа тікелей байланысты. 
Халқымызда әкені ерекше құрметтеп, мәртебесін жоғары қою 
дәстүрі орныққан. Ал биыл елімізде алғаш рет атаулы күндер 

тізімі ресми түрде «Аналар күні» және «Әкелер күнімен» 
толықты. Алғашқысы мамыр айының екінші жексенбісіне, 

«Әкелер күнін» атап өту маусым айының үшінші жексенбісіне 
белгіленді. 

«ӘДІЛЕТТІ ҚАЗАҚСТАНДЫ 
АДАЛ АЗАМАТТАР ҚҰРАДЫ»

«Қоғамдық консолидация» деп 
аталатын секцияны ҚР Президенті 
Әкімшілігі басшысының орынба
сары Аида Ғалымқызы Балаева 
жүргізді.

Секцияда елдің бірлігін, ынты
мағын арттыруға бағытталған жұ
мыстар туралы айтылды.

Бүгінгі қоғамды толғандыратын 
мәселелер баршылық – азық
түлік тің қымбаттауы, жұмыспен 
қамту жағдайы, банк жүйесіндегі 
кредиттер жайы. Міне, осылардың 

бәрі Ұлттық құрылтай жұмысы 
арқылы Президент назарына ұсы
нылып отыр.

Ұлттық құрылтай құрамында – 
азаматтық қоғам, үкіметтік емес 
ұйымдар, дін, қоғамдық бірлестік 
өкілдері бар. Осы құрылтай мүше
лері қоғамдағы өзекті мәсе лелер
мен айналысып келеді. Секцияда 
ҮЕҰ туралы заң жобасын әзірлеу, 
азаматтық қоғамның форумда
рын өткізу, мемлекеттік органдар 
мен үкіметтік емес ұйымдар ара

сында әріптестік байланыс ор
нату арқылы қоғамдағы күрделі 
мәселелерді шешу жайы сөз болды.

Елімізде 23 мың ҮЕҰ бар, 
олардың бәрінің бағыты – қоғам
ның дамуы жолында жұмыс жасау. 
Өңірлердегі қоғамдық кеңестер 
өте белсенді жұмыстар атқарып 
келеді. Заңмен бекітілген қоғам
дық кеңес құзыреттілігіне сәйкес, 
жергілікті билікпен тікелей жұмыс 
жасап, әртүрлі мәселелерді шешу
ге атсалысуда.

Секцияда шешендер мен 
ингуш тар қауымдастығының тең 
төр ағасы Ахмет Мурадов Құрыл
тай ды сарапшылардың пікір алысу 
алаңына айналдыру керек деген 
пікірін білдірді.

Халықтың құқықтық білімін 
көтеру қажет. Себебі, көп адам заң 
шеңберінде әрекет ете алмайды, 
көпшілік заңдардың орындалуы
нан бейхабар. «Құқықтану» пәнін 
мектептің 7ші сыныбынан бас
тап оқу бағдарламасына енгізу 
керек. Сонда ғана азаматтардың 
құқықтық сауаты артады. Бұл да – 
қоғамдағы өзекті мәселенің бірі.

Құрылтай мүшелері осындай 
өткір пікірлерін ортаға салды. 

Секцияға Құрылтай мүше
лерімен бірге «Ауыл» партиясының 
өкілдері де қатысып, ауылды 
көтеру, ауыл шаруашылығын да
мыту жайын, ауыл жастарының са
палы білім алуын қамтамасыз ету, 
жастарды білім мен еңбекке баулу 
мәселесін көтерді.

Жаңа Қазақстан жолында 
ұлттық стратегиялық мақсатқа қол 
жеткізу үшін Президент бастама
ларына көмектесуіміз маңызды. 
Президент тапсырмасына сәйкес, 
халықтың өмір сүру сапасын 
көтеруге байланысты Үкіметте 
атқарылып жатқан жұмыстар 
азаматтық қоғамның бақылауында 
болып, оның нәтижелі орында
луына бірге қол жеткізу – мақсат. 
Елдің, ұлттың болашағына жұмыс 
істеу – әрбір азаматтың парызы.

Құрылтай мүшелері осын
дай пікірлермен қоса еліміздегі 
жүргізіліп жатқан экономикалық 
саясат, еңбек нарығын қалып
тастыру туралы да айтты. 

ОТАНШЫЛДЫҚ, 
АЗАМАТТЫҚ, АДАЛДЫҚ – 
БІЗДІҢ БАСТЫ ҚАҒИДАМЫЗ

Түркістанда өткен Ұлттық құрылтайдың 2-ші сессия-
сына Қазақстан Президенті Қасым-Жомарт Тоқаев және 

құрылтайдың 117 мүшесі, басқа да ұйым өкілдері қатысты.  
Сессияның бірінші күні екі секция жұмысымен басталды.

 Мен екі секция жұмысына да қатыстым.ӘР ӘКЕНІҢ 
ЖІГЕРІН ЖАНЫҒАН

Отбасы құндылықтарын 
сақтай отырып, бала тәр
биесіндегі әке рөлінің маңызын 
көрсету, әке мен баланың өзара 
қарымқатынасын нығайтуда 
бұл күннің маңызы ерекше. 
Осы ған орай, өткен жексенбі, 
яғни, 18 маусым күні Тұңғыш 
Президент саябағында «Әке – 
отбасы тірегі» атты спорттық 
сайыс өтті.  Мұндағы меже – әке 
мен балаларды бір мақсатқа 
жұмылдыру, отбасындағы бе
рекебірлікті нығайту.

Мәдени шараға облыс 
әкімі ап паратының басшысы 
Шахмар дан Байманов қатысып, 

алғаш өтіп отырған мерекемен 
құттықтады.

– Біздің халқымыз үшін от
басы деген ұғым өте қасиетті. 
Отбасы – мемлекеттің іргетасы. 
Ал оны құрайтын үштаған: әке, 
ана және бала болса, солардың 
үйлесімді дамуы – мемлекеттің 
іргетасының берік болуына, 
Тәуелсіздігіміздің сақталуына 
қызмет етеді. Сондықтан да 
еліміздегі отбасы институтын 
кешенді қолдау – мемлекеттік 
саясаттың басты бағыттарының 
бірі.

Осыдан соң өткізілген 
«Білім және ғылым» секция
сында алдағы 7 жылға арналған 
еліміздегі ғылым және жо ғары 
білім саласын дамыту тұ жы
рымдамасы туралы пікір алыс
тық. Осы жылдарда сала бойын
ша қандай бағыттағы жұмыстар 
жүр гізіледі, оның орындалуы 
қандай нәтиже бермек, бұл жө
нінде ҚР Ғылым және жоғары 
білім министрі Саясат Нұрбек 
баян етті.

Ал ҚР Оқуағарту министрі 
Ғани Бектайұлы Бисенбаев бала
бақшадан бастап, ЖООға дейінгі 
білім беру жүйесінде атқарылып 
келе жатқан жұмыстарды атады.

Биылғы жылдың 1қыркүйе
гінен балабақша тәрбиешілерінің 
жалақысы 30 пайызға, кәсіп
тіктехникалық колледж оқушы
ларының шәкіртақысы 50 
пайызға артады. Орта мектептегі 
14 сынып оқушылары Ұлттық 
қор есебінен тегін тамақпен 
қамтамасыз етіледі. 2025 жылдан 
бастап 9сыныптан кейін кол
ледждерге түскен балалар мем
лекет есебінен оқитын болады.

Министр қазір осы төңіректегі 
жұмыстардың жүйелі жүріп жат
қанын жеткізді.

Сондайақ, ғылыми орта
лық тар жұмысын дамыту, қол
данбалы ғылымды қаржы
ландыруды ке зеңкезеңімен 
ұл ғайту, сту дент терді әлеуметтік 
қолдау сияқ ты міндеттер бар. 
Әлемдік да мыған елдер уни
верситтерінің тә жіри бесін сол 
университеттің филиа лын ашу 
арқылы оқу орындарын жаңа 
деңгейге көтеру бағы тын дағы 
атқарылып жатқан жұмыстар 
жөнінде кеңінен әңгіме болды. 

Екі секция жұмысында елу
ден аса құрылтай мүшелері сөз 
сөйлеп, осындай еліміздің, ұлты
мыздың болашағына бағытталған 
стратегиялық мәселелер төңіре
гінде ойпікір алыстық. Осы ұсы
ныс тардың біразы «Құрылтай» 
мо бильді қосымшасы арқылы 
жи нақталып, төрт жүзден аса 
ұсы ныс түскен.  Сол пікірұсы
ныс та ры мызды Президент наза
рына салдық.

Құрылтай сессиясының екін
ші күнгі жұмысына Ел Прези
денті қатысып, құрыл тайдың 
бірнеше мүшесі пікір білдіріп, 
сөз сөйледі.

Қолданбалы экономика зерт
теулер орталығының ғылыми 
жетекшісі Жақсылық Құлекеев 
Қазақ станда жүзден аса этнос 
өкілдері, 17 конфессия өкілі бо
лып табылатын 3 мыңға жуық 
діни бірлестік бар екенін айта 
келіп, көптеген этностар арасын
дағы келісімді сақтау қазақ 
халқы ның теңдік, татулық, 
қонақ жайлылық секілді өмір 
сүру қағи даты арқасында мүмкін 
болып отырғанын айтып, мемле
кет саясатын бағалады.

Қазақстаннның Еңбек Ері 
Василий Басин өз сөзін Әйтеке 
бидің ұлағатымен бастап, жұ
мысшы мамандықтарын дамыту 
турасында ой білдірді.

Т.Жүргенов атындағы Қазақ 
ұлттық өнер академиясының 
ректоры Азамат Сатыбалды 
ауыл  дық жерлердегі мәдениет 
меке  мелерінің жағдайын қоз
ғады. Олар дың жұмысының 
сын көтер мейтінін айтты. Ал 
қалада жұрт драма театрдағы 
спектакль дерге билет таба ал
майды. Бұл өте жақсы, бір қиыны 
мем лекеттік кинотеатрлар жоқ. 
Жеке кинотеатрлар комедия 
жан рындағы киноларды ғана 
көрсетеді. Сондықтан мемлекет 
қар жыландыратын кинотеатр
лар көптеп салынса, игі. Қала 
мәде ниеті, ауыл мәдениеті деген 
болмау керек, оның бір шешімі 
көрерменнің таңдау мүмкіндігін 
жасау қажет. «Қазақфильм» 
жылына алпыс кино түсіреді 
екен, бірақ ол көрерменге жетіп 
жатқан жоқ.

Сөйлеушілер экономика, 
білім, жастар тәрбиесі, мәдениет, 
ел бірлігі тақырыптарын жан
жақты қамтыды. 

Құрылтай сессиясының 
негізгі бөлімінде Қазақстан Пре
зи денті ҚасымЖомарт Тоқаев 
сөз сөйлеп, еліміздегі орын алып 
отырған басты мәсе лелерді, 
жасалуға тиіс шараларды талдап 
көрсетті.  

«Сөз басында бірден атап 
өтейін, меніңше, Ұлттық 
құрылтай бұл – арқаны кеңге 
салып отыратын жиын емес. 
Сәнсалтанатпен өткізетін той 
да емес. Бабаларымыз маңызды 
шешім қабылдар кезде немесе 
елге қатер төнген сын сағатта 
құрылтай шақырған» деп баста
ды Президент өз сөзін.

«Біз болашағы қандай мемле
кет құрып жатырмыз? Ұлтымыз 
нені армандайды? Қазақстан 
азаматы қандай болуы ке
рек? Еліміздің басты тірегі не? 
Миссия сы қандай?»

Президент дәл осы мәсе
лелерді мейлінше ашып, анықтап 
жеткізіп берді. 

«Біз қолға алған саясиэко но
микалық реформаларды қоғам
дағы терең әлеуметтікмәдени 
өзгерістермен қатар іске асыруы
мыз керек. Бұл – маңызды міндет. 
Біз алға үздіксіз қадам басуымыз 
керек. Елді дамытуға кедергі 
келтіретін нәрсенің бәрінен 
арылып, құндылықтарымызды 
ны ғайта түсуіміз қажет. Сон
да ғана ұлттың жаңа сапасын 
қалыптастырамыз, сан ғасырлық 
мемлекеттілігіміздің тұғырын 
бекемдейміз. Олай болмаса, 
даму көшінің соңында қалып, 
ақырында құрдымға кетеміз.

Жалпы, қандай да бір 
құндылықты жарлықпен немесе 
заңмен орнықтыру мүмкін емес. 
Мен мұны өте жақсы түсінемін. 
Кез келген тұжырымдама немесе 
доктрина қарапайым әрі түсінікті 
болуы керек. Әйтпесе, бәрі жа
санды болып шығады. Ондай 
идеяны халық қабылдамайды» 
деді Президент.

Елімізде отаншыл, еңбекқор, 
дарынды, білімді жастардың 
көп екенін, сондай азаматтар
ды көргенде болашағымыздың 
жар қын екеніне сеніммен қарай
тынын айтты.

Мемлекеттік нышандарды 
же тіл діру қажеттігіне, мемле
кеттік награ далар мәселесіне 
тоқталды.Қоғамға үлгі болатын 
жасампаз әрі отаншыл жандарды 
мемлекеттің әрдайым қолдауға 
тиіс екенін айтып, сол себепті 
әрбір орденмедальдің терең 
мағыналы әрі ерекше болуы өте 
маңызды деп атады. 

Мемлекеттік сыйлықтарға әл 
Фараби, Абай, Ахмет Бай тұр сын
ұлы сияқты халқы мыздың бір
туар перзенттерінің есімі беріл
генін білеміз. «Мұндай ұста ным 
ұлы тұлғаларымыздың есімін 
ел жадында сақтау үшін қажет», 
– деді Президент. Мұндай 
қадамдардың отаншылдық рух
ты асқақтататынын атады.

Сондайақ, «Ел бірлігі» атты 
жаңа мемлекеттік награда әзір
леп, бекітуді тапсырғанын, бұл 
марапаттың алдағы Респуб

лика күнінде өз иелерін табаты
нындығынан хабардар қылды.

Президент дамыған мемле
кеттің бәрі толық зерттелген төл 
шежіресін дәріптеуге айрық
ша мән беретінін айтып, Қазақ
станның академиялық үлгідегі 
жаңа тарихын жазу туралы бас
тама көтергенін, осыған орай 
жұмыстардың атқарылып жат
қанын жеткізді.

«Еңбекте осыған дейін жібе
ріл ген тұжырымдамалық қате
ліктер мен кемшіліктер қайта
ланбауы қажет. Оған соңғы 
кезде ашыл ған тарихи жаңа
лықтар түгел енгізілуі керек. 
Қарамақайшы мәліметтер бол
мауға тиіс. Қазақ стан аумағында 
өткен тарихи оқиғалардың 
әлемдік үдеріс термен тығыз бай
ланыста сипатталуы маңызды. 
Бір сөзбен айтсақ, жетітомдық 
еңбекте еліміздің шынайы ше
жіресі толығымен жазылуы қа
жет. Көптомдықтың тілі – жеңіл, 
мәтіні – кез келген жас тағы 
оқырманға түсінікті болуы ке
рек» деді Президент.

Сондайақ, ҚасымЖомарт 
Кемелұлы ономастика са
ласын тәртіпке келтіру ке
рек тігін нықтап жеткізді. 
Оно мастиканың тарихи сана
сезімді жаңғыртудың маңызды 
идеологиялық құралы екенін 
айтты. Сондықтан жасан
ды тұл ғалардың есімін түрлі 
нысандарға беруді доғару керек 
деп ескертті.

Президент өскелең ұрпақтың 
тәрбиесі мәселесіне мейлінше 
мән беру қажеттігін қайталады.  

«Біз ұрпақ тәрбиесіне баса 
мән беріп, жастарды жақсылыққа 
жетелеуіміз керек. Бүгінгі ин
тернет дәуірінде бұл оңай ша
руа емес. Ашығын айтсақ, қазір 
жас ұрпақ әлеуметтік желі 
арқылы тәрбие алып жатыр. Ба
ланы дұрыс бағытқа бұрып, жол 
көрсетіп отырмасақ, бұл – өте 
қауіпті үрдіс. Ғаламтор арқылы 
жат діни ағымдардың құрығына 
түскен жастар да бар. Ұрпақтың 
бойында жаман әдет болса, бұл – 
ең алдымен, үлкендердің кінәсі» 
деді.

Мектептегі тәрбиенің ақсап 
тұрғаны туралы, кейбір жас
өспі рімдер қатыгездігінің жан 
түр шіктіретіні жайындағы ащы 
шындықты айтып, шығыс ғұла
масы әл Фарабидің «Тәрбиесіз 
берілген білім – адамзаттың қас 
жауы» деген тәмсілін еске салды.

Сессияда сөйлеген құрылтай 
мүшелерінің әрқайсының айтқан 
сөзін қаперге алып, олардың 
пікірлерін одан әрі дамытты. 

Кезінде шыққан «Қыз Жібек», 
«Отырардың күйреуі», «Ата
манның ақыры» сияқты клас
сикалық фильмдер түсірілуі ке
рек деп ойлаймын. Сол кезде 
шығармашылық еркіндік, мол 
қаражат және компьютерлік гра
фика да болған жоқ. Дегенмен, 
фильмдер түсірілді, әлі күнге 
дейін халықтың жүрегінен ойып 
орын алып тұр», – деді Прези
дент кино мамандарының ақша 
үшін арзан кино түсіретінін сы
нап.

Сонымен бірге, тіл тура
лы өте тамаша тұжырым жа

сады. «Қазақ тілі – азаматтық 
бірегейлігіміздің және рухани 
бірлігіміздің нышаны. Біз оны 
күнделікті қарымқатынастың 
ғана емес, нағыз ғылым мен 
білімнің тілі етуге тиіспіз. Бұл 
міндет жөнінде бұрын да ай
тылды, осы мақсатты күшпен, 
айқайшумен емес, ақылмен, 
парасатпен іске асыруымыз ке
рек. Бұл – бүкіл қоғамның ортақ 
міндеті», – деді Президент.

ҚасымЖомарт Кемелұлы 
жиын ның соңында елдің рухын 
көте ретін тағы жақсы жаңалық 
айтты.

Әйгілі Марал ишанның Кене
сары ханға сыйлаған Құраны 
табылған екен. 

Марал ишан – қазақ тари
хында соңғы хан аталған Кене
сарының үзеңгілес серігі болған 
әрі ғұлама дін өкілі.

Бұл Құран екі ғасыр бойы 
қолдан қолға өтіп, ақыры шетел 
асып кетіпті. Ақырында жана
шыр азаматтардың көмегімен 
Қазақстанға қайтарылыпты.

«Кезінде Тайқазанның елге 
оралуын жұрт жақсы ырымға 
балаған еді. Көп ұзамай Қазақстан 
Тәуелсіз мемлекет болды. Ұлт 
азаттығы үшін күрескен Кене
сарының қолында болған Құран 
кітабының елге келуі де жақсы 
ырым деп ойлаймын. Бұл оқиға 
Қазақстанның жаңа дәуірінің 
берекелі бастауы болсын деп 
тілейік», – деген ҚасымЖомарт 
Кемелұлы барша жұрттың елдің 
жарқын болашағына деген 
сенімін бекіте түсті.

Екі күнге созылған Құрылтай 
жұмысы ерекше әсерге бөлеп, 
көптеген мәселенің шешім таба
тын жолына көз жеткізді. Әрине, 
еңбек пен бірлік ғана елдің 
іргесін берік ұстап тұрары хақ.

Сыр өңірінде кейінгі жылы 
атқарылып жатқан жұмыс
тар біздің өңірдің бірлігі мен 
берекесін танытады. Аймағы
мыздағы ана мен балаға деген 
қамқорлық, денсаулық, білім 
саласындағы жетіс тіктерді атап 
айтуға болады. Салы нып жатқан 
құрылыстар: Салтанат сарайы, 
Өнер орталығы, мек тептер, 
дарын ды балаларға арналған 
арнайы мектеп, Қан орталығы, 
жөн деліп жатқан жолдар, тап
таза қала келбеті – облыс бас
шы сының Президент тапсырма
ларын орындаудағы, жаңа 
Қа зақ стан жолындағы нәтижелі 
еңбегі.

Мен Құрылтай мүшесі ретін де 
облыс көлеміндегі өзекті мәсе
лелерді де жақсы білемін. Бұл 
қиындықтардан бізді бірлігіміз 
бен ынтымағымыз, еңбекке деген 
ықыласты қимылымыз, ағайын 
ішіндегі ауызбіршілігіміздің 
алып шы ғатынына сенімдімін.

Кешегі өткен Құрылтай жиы
нында да мемлекетіміздің, ғылым 
мен сапалы білімнің, саналы 
тәрбие жұмысының, татулықтың  
дамуы мен өрлеуінде осы адами 
құндылықтардың басты орында 
тұратыны тұжырымдалды.

Қылышбай БИСЕНОВ, 
ҚР ҰҒА академигі,

Ұлттық құрылтай мүшесі

КОМИССИЯНЫҢ 
КЕЗЕКТІ ОТЫРЫСЫ

Қала әкімінің орынбасары Жанмұрат 
Сейіловтің төрағалығымен әкімдік жанындағы 

қорғаншылық және қамқоршылық жөніндегі 
функцияларды жүзеге асыру комиссиясының кезекті 

отырысы өтті.

Жиында арнайы комиссия қала тұрғындарынан 
және №2 Қызылорда арнаулы әлеуметтік қызметтер 
көрсету орталығынан келіп түскен өтініштерді 
қарап, қолданыстағы заңнамада көзделген тәртіппен 
шешімдер қабылдады.

ӘКЕЛІ-БАЛАЛЫЛАР
СЫНҒА ТҮСТІ

Аралда Әкелер күніне орай отбасылық спорттық  
іс-шара өтті. Оған аудан әкімінің орынбасары Кете-

Төлеби Бержанов қатысып, 
мерекелік лебізін білдірді.

Ісшараға әкелібалалы 10 отбасы қатысып, сай
ыс қорытындысымен жүлделі орындар мен арнайы 
дипломдар табысталды. Сондайақ, жүлдегерлер 
бағалы сыйлықтармен марапатталды.

«ЖАСТАР КЕРУЕНІ» 
ҚЫЗЫЛҚҰМДА

Аудан әкімдігінің қолдауымен қолға алынған 
«Жастар керуені» Қызылқұм ауылдық округінде 

болды. Аудан жастарына Кәукей ауылы жанындағы 
тарихи ескерткіш «Сараман-Қоса» мұнарасы 

таныстырылды.

Сондайақ, Кәукей ауылында жастар арасында во
лейболдан жарыс ұйымдастырылып, «Жастар кубо
гы» сарапқа салынды. Ісшараға аудан әкімінің орын
басары Дәурен Тілеумбетов қатысып, жеңімпаздарды 
марапаттады.

ТҰРАҚТЫ КЕҢЕС МӘЖІЛІСІ
Аудан әкімі Жандос Еркінбектің төр аға лы -

 ғымен тұрақты кеңес мәжілісі өтті.

Жиында ауданның макроэкономикалық 
және индикативтік көрсеткіштерінің орында
луы, кәсіпкерлік саласында атқарылып жатқан 
жұмыстар туралы сала басшыларының баяндамалары 
тыңдалды. 

Мәжіліс соңында аудан әкімі мемлекеттік 
қызметшілердің кәсіби мерекесіне орай облыс 
әкімінің жүлдесіне арналған спартакиада жүл
дегерлерін құттықтап, арнайы Алғыс хат табыстады.

СУДЫ ҮНЕМДЕУ 
ТЕХНОЛОГИЯСЫ

Облыс әкімінің бірінші орынбасары Серік 
Қожаниязов ауданға жұмыс сапарымен келіп, 

№312 су тоспа бекетінің жағдайын көрді. Сондай-
ақ, «Ер Әлі» шаруа қожалығының 30 гектар күріш 

алқабындағы суды үнемдеу технологиясымен 
танысты.

Облыстағы алғашқы автоматтандырылған 
құрылғы өтетін судың мөлшерін есептеп, автоном
ды түрде күн сәулесінен қуат алатын батареялары
мен жұмыс істейді. Серік Қожаниязов «Оңтүстік» 
коллектор арнасындағы суды қайта пайдалану үшін 
орнатылған насос қондырғыларын да көрді.

КОММУНАЛДЫҚ 
ЖАҒАЖАЙ АШЫЛДЫ

«Қалғандария» көлінің жағасынан ком-
муналдық жағажай қызмет көрсете бастады.

Аудан әкімі Берік Сәрменбаев Тереңөзек 
кентіндегі жаңа жағажайдың ашылу рәсіміне 
қатысып, демалыс орны халық көп жиналатын жайлы 
мекенге айналатынына сенім білдірді.

Аудан әкімі жағажай аумағын толық аралап көріп, 
кент әкімдігіне жарық бағаналарын орнату жөнінде 
тапсырма берді. 

СПАРТАКИАДА ӨТТІ
Медицина қызметкерлерінің кәсіби мерекесі 

қарсаңында ақ халатты абзал жандар арасында 
спартакиада өтті.

Сайысқа аудандық емхана, аудандық аурухананың 
қызметкерлері қатысып, волейбол, кіші футбол, 
қол күресі, эстафеталық жарыс, арқан тартыс спорт 
түрлерінен бақ сынады.

Жалпыкомандалық есеп бойынша волейболдан І 
орынды аудандық аурухана, арқан тартыстан І орын
ды «Көкшоқы» емханасы, эстафеталық жарыстан І 
орынды аудандық емхана қызметкерлері иеленді.

ТҮСІНДІРМЕ 
ЖҰМЫСТАРЫН ЖҮРГІЗДІ

«Қызылорда облысының жастар одақ-
тары» қоғамдық бірлестігінің ұйымдастыруымен 

кәсіби заңгер Ж.Алдабергенов Қандөз, Қаратөбе, 
Келінтөбе, Аққорған, Қожакент ауылдары 

тұрғындарына түсіндірме 
жұмыстарын жүргізді.

Жиында сыбайлас жемқорлыққа барудың сал
дары түсіндірілді. Сондайақ, заңгер тұрғындар 
сұрақтарына жауап беріп, еркін форматта пікір 
алмас ты. Түсіндіру шаралары алдағы уақытта барлық 
елді мекендерде жүргізіледі.

«СБ» ақпарат

ОТАНШЫЛДЫҚ, АЗАМАТТЫҚ, 
АДАЛДЫҚ – БІЗДІҢ БАСТЫ ҚАҒИДАМЫЗ

Елдің ертеңін бағамдап, жоспар, бағдар 
жасап, өткеннен сабақ алып, қорытынды 
жасап, келісіп келелі жиын, кеңес өткізу 
біздің салтжорамызда бұрыннан бар. Пре
зидент осы дәстүрді негізге алып, екінші 
Құрылтайды көне шаһар Түркістанда 
өткізді. Алғашқысы Ұлытауда өткен бола
тын. Бұйырса, үшіншісі Сарайшықта деп 
белгіленіпті. Байқап отырғанымыздай, біз 
капиталистік қоғамға кіре, алып айдынға 
ескексіз қайықпен шығып кеткендей 
қалтылдап, нарықтық экономиканың 
заңдылықтарын сақтаймыз деп жүргенде 
ұлттық мүдде, тарихи танымнан ажырай 
бастадық. Дарияның екі жағалауы сияқты 
біріне жақындасаң, бірінен алыстай беретін 
мұндай кезеңде орта жол табу оңай шаруа 
емес. Осы тарихи орындарға жиналып, 
жанжағымызды түгендеу арқылы біз тари
хи жадымызды біршама жаңғыртамыз деп 
ойлаймын. 

Бұл жайында ҚасымЖомарт Кемелұлы:

– Сөз басында бірден атап өтейін, Ұлт тық 
құрылтай бұл арқаны кеңге салып отыра
тын жиын емес. Сәнсалтанатпен өткі зетін 
той да емес. Бабаларымыз маңызды шешім 
қабылдар кезде немесе елге қатер төнген 
сын сағатта құрылтай шақырған. Бүгінгі 
құрылтай еліміздегі қайғылы оқиғадан 
кейін өтіп жатыр. Абай облысында алапат 
өрт шығып, азаматтарымыз қаза тапты. 
Тағы да қайталап айтқым келеді, біз мұндай 
оқиғадан сабақ алып, нақты шешімдер 
қабылдауымыз керек. Ел басына түскен 
қиындықтар, ең алдымен біздің береке 
бірлігімізді сынға алады. Осындай күрделі 
сәттер, ең бастысы шынайы жанашырлық 
және терең жауапкершілік қажет екенін 
айқын көрсетеді, – деп атап айтты.

Меніңше, осы құрылтайда елдің көңілін 
күпті қылып жүрген тағы бір даулы мәселеге 
нүкте қойылды. Ол – қазақтың байтақ жері
нің шетелге сатылмауы. Елдігіміздің ай қын 
айғағындай болған шекарамыз бен ұлан

байтақ мекеніміздің бір қарыс жері де, бір 
уыс топырағы да берілмейтіні нық се німмен 
айтылды. Тағы бір көтерілген мәселе – бұл 
руханиятымыздың бастауы бол ған кітап 
пен кітапхананың жайы. Прези ден тіміздің 
Түркияның астанасы Анкара дағы тәулік 
бойы жұмыс істейтін, келу шілерге барынша 
жағдай жасайтын алып кітап хананы мысалға 
алып, елімізде де осын дай дүниелерді қолға 
алу керектігін айтуы  – үлкен жақсылықтың 
нышаны. Енде ше бұл да – кезек күттірмей 
қолға алатын  дүние. 

Елдің екі шекарасы бар, бірі – 
мемлекеттің географиялық шекарасы 
болса, екіншісі – ақпараттық шекара. Ал 
қазіргідей күн сайын ағылған ақпарат пен 
түрлі ағындарға төтеп беру өте қиын. Ада
ми құндылықтардан ада қылуға үгіттейтін 
ойындар, шоулар, кинолар, басқа да медиа 
өнімдер біздің ертеңге деген алаңымызды 
үдете түскендей. Президент бұл жайды да 
назардан тыс қалдырған жоқ. 

– Қазір батыс елдерінде «антиин
флюенсер» деген қозғалыс біртебірте 
қалып тасып жатыр. Бұл қозғалыс интер
нет басылымдары арқылы азаматтарға, 
жас тарға тарайтын барлық ақпараттарға, 
әсіресе, жалған мағлұматтарға зор 
күмәнмен қарайды, яғни, адамдардың са
насын жаулап жатқан, тіпті, оларға иман
дай сенуге болатын секілді құбылыстарды 
жоққа шығаруда. Біздің елімізде де жалған 
ақпарат тарататын басылымсымақтар бар. 
Бұл  құпия емес. Олардың артында нақты 
қалталы адамдар мен ықпалды елдер тұр, – 
деді Мемлекет басшысы. 

Жалпы бұдан да басқа көптеген 
мәселелер мен шешілу тетіктері бірге 
талқыланған бұл құрылтайдың алдағы 
уақытта оң нәтижесін көреміз деп сенеміз. 
Ең бастысы, елдің іргесі аман, айналамыз 
бүтін болсын!

Мұхтар НИЯЗОВ, 
облыстық мәслихат депутаты

Премьерминистр тұтыну
шылардың басым бөлігі сапа
сы төмен тауарлар саудасына, 
тауар бағасының көрсетілмеуі 
және дұрыс көрсетілмеуіне, 
интернетдүкендерден ақшаның 
уақытылы қайтарылмауына ша
ғымданатынын айтты. Осыған 
орай халықтың тұрмыс сапасын 
жақсартатын қол даныстағы ұлттық 
стандарттарды жетілдіру бойынша 
жұмыс жүргізу керек.

Үкімет отырысынан кейін об
лыс әкімі Нұрлыбек Нәлібаев Пре
мьерминистр берген тапсырма
ларды пысықтау мақсатында жиын 
өткізді.

Аймақ басшысы биылғы жыл
дың 5 айында облыс бойынша 
тұ  тыну шылар құқықтарының 
бұ   зыл  ғаны туралы 114 өтініш түс
кенін атап өтті.  Қызылорда об
лысы бо йынша сауда және тұты
ну шылардың құқықтарын қорғау 
департаменті жүргізген тексеру 
қорытындысына қара ғанда, бұл 
өтініштердің 87сі қа на ғат тан
дырылып, 2,1 млн тең генің қай
та рылуына ықпал жасалған. 
Нұрлыбек Машбекұлы аймақта 
тұ тынушылардың құқық тарын 
қор ғау мәселелерімен айналыса
тын арнайы үйлестіру комиссия
сы құ рылғанын айтты. Қызылорда 
облысы бойынша сауда және 
тұтынушылардың құқықтарын 
қорғау департаменті басшысы
на әрбір тұтынушының көтерген 
мәселесін заң аясында қарау, 
олардың құқықтарын қорғау ба
ғытында түсіндірме жұмыс
тарын тұрақты жүргізу қажеттігін 
ескертті. Сонымен бірге облыстық 
қоғамдық даму басқармасымен 
бірлесіп, тұтынушылардың құ
қық   тарын қор ғауға байланысты 
әзір ленген мақалаларды әлеу
меттік желі лерде, бұқаралық ақ
парат құрал дарында жариялауды 
үйлестіру тапсырылды. Қызылорда 
қаласы және аудан әкімдеріне  тұр
ғындардан түскен өтініштерді 
уа қы тылы әрі сапалы қарап, тұ
тыну шы лар мен кәсіпкерлік 
субъек  ті ле рі нің құқық тарын қорғау 
мақсатында арнайы дайындалған 
бірыңғай ақ  параттық жүйесіне 
тіркеу жұ мыс  тарын ұйым дастыру 
міндеттелді.

Үкімет отырысындағы екін
ші мәселеге орай өңірдегі тари
химәдени және демалыс аймақ
тарының жұмысын же тіл діру, 
олар дың тазалығын, қауіп сіздігін 
қамтамасыз ету бойынша тапсыр
малар берілді.

Жиналыста күн тәртібінен 
тыс егін егу науқанының қоры
тын  дысы және егісті суармалы 
сумен қамтамасыз ету бойынша 
атқарылып жатқан жұмыстар са
раланды. Жауапты сала басшы
лары вегетация кезеңінде егісті 
сумен тұрақты қамтамасыз етуге 
бөлінген лимитті толығымен алуы 
керек. Мұнан бөлек, ауыспалы 
егін тәртібін қатаң сақтау, егілген 
өнімді уақытылы жинап, тиімді 
пайдалану жөнінде тапсырмалар 
жүктелді.

Облыс әкімінің 
баспасөз қызметі

ТҰТЫНУШЫ 
ҚҰҚЫҒЫ 
ЖӘНЕ 
ТУРИЗМДІ 
ДАМЫТУ 
МӘСЕЛЕЛЕРІ 
ҚАРАЛДЫ

Кеше ҚР Премьер-
министрі Әлихан 

Смайыловтың төрағалығымен 
өткен Үкімет отырысында 
тұтынушылар құқықтарын 
қорғау саласындағы жаңа 

шаралар мен елдегі туризмді 
дамыту перспективалары 

талқыланды.

ТұлғаSb

Жалған ақша жасаудың 
алдын алу шараларына бай-
ланысты Қазақстан Ұлт тық 
Банкінің (ҚҰБ) Қы зыл орда 
филиалы ұлттық валюта 
банкноталарының түп нұс
қалығын жалған ақшадан 
тез әрі тиімді анық тау әдіс
тері барын хабарлайды.

Ол үшін банкнотаны 
сезіне білу керек. Банкно-
та қағазының шытырлай-
тын өзіндік ерекше дыбысы 
бар. Банкноталардан ар-
найы мөрді көруге болады, 
ол бедер қалыптастырады. 
Ол бедерді «Қазақ Елі» 
монументі суретінен, банк-
нота номиналының әріптік 
бейнесінен, сәулеттік бейне-
лерден, Қазақстан картасы 
мен «ҚАЗАҚСТАН ҰЛТТЫҚ 
БАНКІ» деп жазылған жа-
зулардан сезуге болады.
Барлық банкнотада көру қа
бі  леті нашар адамдарға ар 
нал ған бедерлі элемент тү
рін де арнайы белгілер бар. 
Оларды саусақпен сезіп, 
ажыратуға болады.

Содан кейін банкнотаны 
мұқият қарап шығу керек. 
Банкнота түсі айқын және 
керіағар болуы керек. Су 
таңбасы мен номиналдың 
сандық бейнесін көру үшін 
банкнотаны жарық сәулеге 
бағыттап қараған жөн. 
Сол сияқты, банкнотаның 
бетінде жазулары бар үзік
үзік түрінде шығатын тұтас 
магниттік және сүңгуір 
тізбекке назар аудару керек. 
Олар өтпелі жарық арқылы 
жазулары бар біртұтас 
тізбектей анық көрінеді.

Соңғысы, банкнотаны 
аудару керек. Номиналы 
1 000нан 20 000 тең геге 
дейінгі банкноталарда түрлі 
түсті ауыспалы бояумен 
салынған сурет түріндегі 
бейнелер бар. Бан кнотаның 
көлбеу бұ рышы өзгерген 
кезде бей нелердің түсі жа-
сыл түс тен алтынға дейін 

өзгереді. Номиналы 2000, 
5000 және 20000 теңгелік 
бан кноталардың голо гра
фиялық жолақтары бар. 
Го ло  граммадағы суреттер 
жар  қырайды және дина
микалық әсерге ие.

Сезін, қара, аударып көр 
деген әдістер арнайы жаб
дықты қолданбай, банкно
талардың түпнұсқалығын 
визуалды түрде тез тексеріп 
алуға жеткілікті.

Ұлттық валюта – теңге 
банкноталарын қорғаудың 
негізгі элементтері туралы 
халықты ақпараттандыру 
мақсатында ҚҰБ теңгенің 
қауіпсіздік элементтері жа
йында танымдық анимация
лық роликтер түсірді.

Бұл видеороликтер қа
зақ, ағылшын, орыс тіл
дерін де ҚҰБның ресми 
сайтын да орналастырылған. 
Оларды «Баспасөз орталығы 
мен зерттеулер», «Медиа» 
бөлімінде табуға бола
ды. Сондайақ ҚҰБның 
YouTube арнасында https://
cloud.mail.ru/public/m8bm/
B9zY7fzGC видеоролик тер
ге сілтеме мен қазақ, орыс 
және ағылшын тілдеріндегі 
видеороликтерге QRкодтар 
бар. 

«Қазақстан 
Республикасының 

Ұлттық Банкі» 
РММ Қызылорда 

филиалы

АҚПАРАТТЫҚ
ХАБАРЛАМА

Қасиетті Қазалы топы рағында 
туған батыр тұлғалар туралы 
айтыла бастағанда еңбек десе 
ерінбеген, қиындыққа беріл
меген, қажырлы іс, қайтпас қуаты
ның арқасында алқалы көптің 
абыройын арқалап келе жат қан 
тұғырлы тұлға Самұрат Имандос
ов ағаның аты сол ті зім нің бел
ор тасында тұрады. Біз бүгінгі 
өлшеммен кәсіпкермеценат, 
ардақты азамат де геннен аса ал
маймыз немесе «Қазақстанның 
құр метті құ рылысшысы», «ҚР 
Ауыл  шаруа шылығы саласының 
үз дігі» деген атақтарының ая сын
да шектелеміз. Бұл кісі – рухты, 
намысты, жасампаз, батыл адам. 

Басқа тартса, аяққа жет
пейтін кешегі бір кезең бәрі
міздің есімізде. Адамзат тарихына 
көз жүгіртсек, ескі мен жаңаның 
үнемі таластартыста болаты
нын көреміз. «Кемелденген» 
социа листік болмыс жел қуған 
бұлт тай ыдырап, кешегі өзіміз 
қабыр ғасын қа қырата қарғаған 
капитализм есі гімізден сығалап, 
төрге ұмтыл ғанда талайымыздың 
санамызды сан ойлар тұмша
лағанын көп адам жоққа шығара 
қоймас. Бұрынғыдан бұрыла ал
май, кейінгіге кіріге алмай, жан
жағымызға жалтақтап, кім не ай
тар екен деп жүргенде, елі міздің 
саясатын дұрыс түсініп, қоғам 
тамырын дөп басып, абдыраған 
жұртты алға сүйреп, қиындықтан 
алып шық қан халықшыл азамат
тар болды. 

Солардың басында Самұрат 
Жұманұлы тұр. Ол кісінің өз 
қолымен құрған «РЗА» акцио
нер лік қоғамының бүгінгі же тіс
тіктері осы ойымызға бек дәлел. 

Көктемі көкегінен кеш келіп, 
ыстығы тарқамай тұрып алатын, 
қысы қаһарын шашатын Қазалы 
аймағында мал асырап, одан 
күллі өңірді асырауға жететін өнім 
алу – ерлікке парапар тірлік. Екі 
мыңыншы жылдардың басын
да жұрттың көбі нарық дегеннің 
қарық қылатын іс емес, жан алып, 
жан беру екен деп бас қамын 
күйттеп жүргенде, Самұрат аға 
– қаржылық, қажырлық күшке 
түскен қиындықтармен бетпебет 
келіп, жеңіп шыққан жан.

Кәсіпкерлікке келмес бұрын, 
талай жерде басшылық қыз метте 
болып, қолынан кел генше адал 
қызмет етті. Еңбек жолын Қазалы 
су лан дыру жүйелері басқар
масы ның қарапайым инженер
экономисі бо лып бастады. Ке
мел қабілеті мен біліктілігінің 
нәтижесінде ҚазКСР №64 Мине
ралды су шаруа шылығының аға 

прорабы, бас инженері, №86 ЖМК 
бас тығы, Бас күріш кең шарлары 
құрылысы «Қазалы суқұрылысы» 
тресінің басқару шысы, «Жер
Су» АҚ президенті, Қазалы ауда
нының әкімі, «РЗА» АҚ пре
зиденті қызметтерін абыроймен, 
жауапкершілікпен атқарып, туған 
жерін түлетуге біркісідей атсалы
сып келеді.

Әдепкіде құрамында «РЗА
Агро», «РЗАТранс» жауап
кершілігі шектеулі серіктес
тіктері бар кәсіпорын негізінен 
құрылыс жұмыстарымен айна
лысты. Әлеуметтік нысандар
мен қатар мемлекеттік бағдар
ламалар шеңберінде бір неше 
ауданның халқына таза ауызсу 
жеткізді. Бұрынғы колхозсов
хоздар тарағаннан кейін далада 
қалған, сор басқан алқаптарды 
қайта игеруді ойластырған 
ол аудандағы Бекарыстан би, 
Майдакөл, Түктібаев, Мұратбаев 
елді мекендеріндегі кезінде өзі 
инженерлік жүйеге келтірген 4 
мың гектардан астам жерді қайта 
баптап, күріш екті. Бұл – бүкіл 
аудан шаруа   шы лықтары өсіретін 
егін нің 50 пайызы. «Еңбек – 
ата, жер – ана» деген тәмсілдің 
өмір шең екенін дәлелдеді. Осы
лайша қолындағы азынау
лақ малға қарап қалған халық 
Имандосовтың арқасында байыр 
ғы диқаншылық кәсіп теріне 
қайта кірісті. 

Жоқтан бар жасап, тәуекел 
деп бастаған жұмысы өз жемісін 
беруде. «Еңбегі көптің өнбегі 
көп» дегендей, қазір үлкен акцио 
нерлік қоғамға айналған мекеме 
құрамында «РзаАгро», «Рза
Транс», «РзаСүт», «РзаАсыл 
түлік» жауапкершілігі шек  теулі 
серіктестіктері жұмыс істейді.

«РЗА» АҚ ірі қара малының 
қара ала тұқымын өсіретін 
асылтұқымды шаруашылық 
деп танылған. «DUCK Export
ImportVermittlungen» компания
сымен келісімшарт жасалып, 
шұжық цехын іске қосты. Мұнда 
шығарылатын қақталған, жар
тылай қақталған шұжық түрлері, 
тұшпара, тартылған ет, котлет 
секілді тағамдар – тұтынушы 
талғамынан шыққан өнімдер. 
Біз оған жәй куә емес, тұтынушы 
есебінде де куәміз.

«РзаАсыл түлік» жауап
кершілігі шектеулі серіктестігі 
Қазақстанның индустриалдық 
даму картасының белсенді 
қа  тысушысы атанды. Бұл 
серіктестік тауарлысүт ферма
сына қоса ауысымына 30 тонна 
сүт өңдейтін сүт зауытын салды. 

Венгриядан голштинофриз де
ген асылтұқымды 660 бас қашар 
әкеліп, оны өзінің төлі есебінен 
көбейтті. Сүт өнімдерін өңдеу, 
өткізу қызметін жолға қойды. 
Дәмі тіл үйірген пастерленген 
және ультрапастерленген сүт, 
айран, қаймақ, ірімшік, сары
май, құрт өнімдеріне бүгінде 
сұраныс мол. Өнімдері өңірден 
басқа, көршілес аудандарға, Бай
қоңыр, Қызылорда қаласы мен 
Маңғыстау, Атырау, Ақтөбе, Ба
тыс Қазақстан облыстарына са
тылады. 

Еңбек ұжымы «Халық тұ
тынатын тауарларды шыға ратын 
үздік кәсіпорын» номинациясы 
бойынша Қазақстан Республика
сы Президентінің «Алтын сапа» 
сыйлығының лауреаты атанды. 
Бүгінде бұл өңірде «РЗА» деген 
атау мен бірге жүретін «сапалы 
өнімдер» деген тұрақты тіркес 
қалыптасқан. Ауданның мың 
жарымға жуық тұрғыны осы 
ұжымда тұрақты еңбек етеді, 
бұған қоса салыққа да қомақты 
түсім түседі. «Қара қазан қайнаса 
– баршаға ортақ» дегендей, 
Қазалының қазанына сүбе салып 
отырған да осы «РЗА».

Шаруашылықты жүргізумен 
қатар, халықтың әлеуметтік
тұрмыстық жағдайын жақ сартуға 
да ерекше назар аударып, халықты 
таза ауызсумен қамтамасыз ету, 
жастарды жұмыспен қамту, 
әлеуметтік қамқорлықты қажет 
ететін отбасыларға, спортшылар 
мен өнерлі таланттарға демеуші 
болу да оның азаматтық келбетін 
айшықтай түседі.

«Туған жердің көркеюіне 
үлес қосу перзенттік парызы мыз, 
атабабамыз аманат таған өлкені 
гүлдендіру – барша мыздың 
міндетіміз»  дейтін Самұрат аға
мыз осындай екінің бірі тәуекел 
етпейтін, жемі сінен күмәні мол 
іске бел буып, өзі басқаратын 
қоғам игілігіндегі кешеннің нақ 
алдына екі гектарды құрайтын 
шашағы желкілдеген қалың 
жүгері дақылын отырғызды. 
Өскін дерге қазалылықтар үшін 
жаңа бастама – тамшылатып 
суғару әдісі қолданылды. Теле
гей тер төгілді. Соның арқасында 
біркелкі жүйеде егіліп, суын 
қанып ішкен жүгері дақылының 
қанша дәні тасталса бәрі көктеп, 
түгел шықты. Су тапшылығын 
тартып отырған біздің өңір үшін 
тамшылатып, жаңбырлатып суару 
– үлгі болар бастама.

Халықтың әлеуметтік жағ
дайын жақсартуға қосқан үлесі өз 
алдына, қарапайым тұр ғындардың 

талаптілегі мен мұқтаждықтарын 
мінберден жеткізетін халық 
қалаулысы ретіндегі жұмысы 
бір төбе. ХІІ шақырылған 
Жоғарғы Кеңеске, Қызылорда 
облыстық мәс лихатының ІІ, 
ІІІ, ІV, V шақырылымдарына 
депутат болып сайланды. Ел 
аманатын арқалаған кезеңде 
өңір тұр ғындарын алаңдатқан 
түйінді мәселелердің шешімін 
тауып, халық сенімін ақтай 
білді. Мәселен, облыстық мәс
ли хат депутаты ретінде Қаза лы 
ауданындағы апатты жағ дайдағы 
5 мектептің (Майдакөл, Лақалы, 
Шилі, Бірлік, Шәкен ауылдары) 
және 6 балабақшаның құры лысын 
салуға, 4 елді мекеннің (Басықара, 
Жалаңтөс, Майда көл, Жалпақ) 
ауызсумен қамту жүйелерін 
желіге қосуға ықпал етті. Аудан 
орта лығы нан шалғай жатқан 
Шәкен, Сарбұлақ ауылдарына 
автомо биль жолдарын салуға, 
«ҚазалыҚожабақыБозкөл
Кәукей» автомобиль жолының 
20 және 73 шақырымында орна
ласқан 2 көпір құрылысын аяқ
тауға, жылу жүйесінің бу қазан
дықтарын қайта жаң ғырту және 
магистральді жылу жүйелерін 
күрделі жөндеу жұ мыс тарына, 10 
елді мекенде медициналық бе
кет құрылысын салуға бастама 
көтеріп, қаржы мәселесін шешуде 
біліктілік танытты.

Халық қалаулысының мүге
дектер мен жетімжесірлердің, 
тұрмысы төмен отбасылардың 
отынсу, дәрідәрмек, киім
кешек, тағы басқа өтініштілек
терін орындаудағы, оларға 
көрсеткен қайырымдылық көмегі 
ұшантеңіз. Дана хал қы мыз 
«Қайырымдылық – қайыр лы іс» 
дейді. Осындай ізгі қасиетінің 
арқасында Қаза лы халқы Самұрат 
Имандосовты «Қайырымды аза
мат», «Сыр елінің меценаты» 
ретінде мақтан тұтады. 

Мұнан кейін облыстық 
Қоғамдық кеңес төрағасы болып 
қызмет етті.

Кейінгі ұрпаққа жол көр сетіп, 
қолтығынан демеу де –ағамыздың 
басты ұста нымдарының бірі. 
Талантты жастарға демеушілік 
қолдау көрсетуді азаматтық 
парыз деп санап, қолынан 
келгенін аянбады. Олардың 
қатарында Олимпиада мен Азия 
ойындарына қатысушылар да, 
еліміздегі спорт сайыстарын
да топ жарғандар да бар. Өнер 
көгіне ұмтылған көптеген да
рынды өнерпаздардың Сәкеңнің 
қамқорлығының арқасында қияға 
қонғаны қаншама?! 

Қайырлы ісі мен адам
гершілігі, жомарттығы үшін 
көпке құрметті болды.

Самұрат ағаның жүріп 
өткен жолын үлгіөнеге қылған 
қаншама жастар бар. Бұл кісі 
– тәрбиеші, болмысбітімімен 
тағылымды тұлға. «Бейнетің 
қатты болса, татқаның тәтті бо
лар» дейді халық мақалы. Дәл 
осы орайда, әке жолын ұстанып, 
елге қызмет етіп келе жатқан 
ағамыздың ұрпақтары туралы ай
туымыз керек.

Ағаның үлкен ұлы «атасының 
баласы» Мұрат бірнеше лауа
зымды қызметтер атқарды, об
лыс әкімінің орынбасары, екі 
ауданның әкімі болды, Пре
зидент Әкімшілігінде абырой
лы жұмыс жасады. Экономи
ка ғылым дарының кандидаты. 
Мұнан кейінгі перзенті Бақтыгүл 
Самұратқызы – педагогика ғы
лымдарының кандидаты, Тараз
да колледж директоры. Нұрланы 
«РЗААгро» серіктестігін 
басқарады, VIII шақырылған 
Қызылорда облыстық мәсли
хатының депутаты. Кенжесі 
Фаризат – қар жыгер. Осы 
балалардың бәрін елдің қызметіне 
баулып, еңбектен бақыт табуды 
үйреткен әке тағылымы екені аян.

«Құлдай қимылда, бидей іш» 
дейді қазақ, осынша қыруар еңбек 
ағаның дәулетін де арттырды. 
Дәулет жүгіріп шығатын бел емес, 
ағамыздың бүгінгі жетпіс бес 
белесінің биігі. Бұл биікке шығу 
үшін ерлік, батырлық болмыс 
керек. «Кімнің батыр болғысы 
келмейді, жүрегі дауаламайды, 
кімнің бай болғысы келмейді, 
құдайы қаламайды» демей ме 
дана халқымыз?! Самұрат ағаның 
бойынан табылған батырлық пен 
еңбекке еңкейген кішілігі атын 
алысқа апарып, затын алғысқа 
бөледі.

Еңбегіне қарай құрметке ие бо
лып, тәуелсіз еліміздің «Құрмет», 
«Парасат», ІІІ дәрежелі «Барыс» 
ордендерімен, көптеген медаль
дармен марапатталды. Еңбегінен 
ел танып, Қазалы ауданының, 
Қызылорда облысының Құрметті 
азаматы атанды.

Ағамыз – өмірдің әділетсіз 
сәттерінде сенімін жоймай, іргелі 
істі жалғастырып, елге жомарт 
жердің жемісін жегізіп, бүгінде 
берекелі бақтың беделбиігіне 
шығып отырған шынайы бақыт 
иесі. «Бақыттың кілті – адал 
еңбектің асуында» деген дуалы 
сөзді бабаларымыз осындай еселі 
еңбегімен елдің қамын ойлаған 
атпал азаматтардың атына айтқан 
болса керек. Сүйіп істеген іс шар
шатпайтынын ағамыздың бүгінгі 
тіршілігінен көріп, риза боласың 
ғой.

Заты да, аты да ұрпаққа 
ұлағат болар ағамызға бүгінгі 
75 жасқа толған мерейлі мерей
тойы күні ұзақ ғұмыр, мұқалмас 
жігер, ұшар биіктегі болмысына 
азаймас ырыс, аласармас бақ, 
қайтпас қажыр, еңбегіне таусыл
мас табыс тілейміз! Жасына жас 
қосылып, әулетінің амандығы 
мен ауызбіршілігін, немере
шөберелерінің қызығын ұзағынан 
көруді Алла нәсіп еткей!

Наурызбай БАЙҚАДАМОВ,
облыстық мәслихат төрағасы,

тарих ғылымдарының
 кандидаты

Қазақта үш жүзге пір болған 
Мүсірәлі сопы әзизден кейінгі 
діни қайраткер ретінде Ма
рал ишанның аты белгілі. Сыр 
өңірі, қазақ руханиятында Марал 
Құрманұлының орны ерекше. 
Аудан орталығынан шығысқа 
қарай 18 шақырым жерде 
орналасқан кесене жергілікті 
маңызы бар тарихи және 
мәдени ескерткіш болып табы
лады. Марал ишан – Кенесары 
Қасымұлының туған нағашысы. 
Оның кейбір оқиғаларды алдын 
ала болжап, айтып отыратын 
көріпкелдігі болған. Әкесі ба
тыр Құрман Кенжебайұлы Абы
лай ханның емшісі ретінде елге 
танылған деседі.

Сапарда қорым басынан 
бірінші көргеніміз түнеухана еді. 
Оның салыну тарихы да ерек
ше. Марал бабаның мазарын 
екі мыңыншы жылдар басында 
халық ақша жинап, кірпішпен 
қаптамақшы болған. Бірақ 
құрылыс бітіп, бір тылсымның 
әсерінен тарыдай шашылып 
кеткен. Аруақ қарсы болған 
дейді жергілікті халық. Басында 
көне бір бөлмелі сарай болған, 
кейіннен қосымша бөлме 
қосылған. Шырақшының жеке 
бөлмесі де сонда орналасқан.

– Марал баба 1780 жылы 
Әулиекөлде дүниеге келген. 
Ол Кенжебай атты батырдың 
Құрман есімді ұлынан тарай
ды. Әкесі Құрман Абылай 

ханның ақылшысы әрі емшісі 
болған. Анасы Бибіпатыма –
қалмақ ханы Қалдан Цереннің 
екінші қызы. Марал ишан 
1841 жылы қайтқан, сүйегі 
осы Сырда жатыр. Өмір сүрген 
уақытында Қостанай төңірегінен 
жеті мешіт, Сыр жерінде 14 
мешіт ашып, дінді уағыздап, 
имандылық нұрын шашқан тұлға 
ретінде дәріптеледі, – дейді, 
баба шырақшысы Бекболат 
Молдашұлы.

Шырақшының сөздері 
тарихқа негіз бола алады. 
Олай дейтініміз, әкесі Құрман 
Маралдың екі жасында қайтыс 
болған. Марал ишан діни сау
атты ғана емес, емшілік қасиеті 
бар тәуіп те болған. Бабаның 
дүние салған жері өзі туып
өскен Қостанайдағы «Маралдың 
шілігі» деген жерде. Енді сүйегі 
неге Сыр бойында десек, 
ишанға осы Қармақшы жерінен 
дарияның үстімен аттың шаша
сы ғана су болып өтіпті дейді. 
Дария дан өткенде алдыңнан ақ 
түйе көрінеді. Соның бірінші 
шөккен жері сенің мәңгілік жа
тар жерің деген аңыз бар.

Шырақшы Бекболат сөз 
арасында Марал ишанның Қос
танайда қайтыс болып, түйемен 
алты қонып, осында жерленгенін 
де айтып кетті. Түйенің алты 
қонып, келген жерінде «Түйе 
шөккен», «Қайыңды тоғай» де
ген жер атау лары кездеседі. Өзі 

анасының аманатын орындап, 
туған жеріне келіп, ағайынын 
жинап, «мен үш күннен соң о 
дүниеге сапар шегемін. Сол кез
де ақ жуып, арулап, оң жаққа 
қойған соң бір ақ түйе келер. 
Мені сол түйеге артыңдар, 
Қамырдың қорымына сол түйе 
апарады» деген көрінеді. 

Маралдың анасы да 
көріпкелдік ерекшелігімен елге 
танылған тұлға. Көріпкелдік 
әулиелігі анасынан дарыды 
ма деген де ой туындайды. Ол 
дүниеге келерде ұшып жүрген 
жабайы адал құстың етіне жерік 
болған. Маралдың атасы Кен
жебек Қыдырды үш рет көріп, 
өзі де оған тәнті болған. Әжесі 
де – атақты тәуіп. Абылай хан
ды шөптен дәрі жасап, ауыр 
науқасынан жазып, екі аяғынан 
тұрғызып жіберді деген де 
әңгіме бар. Әкесі Құрман да ба
тыр, тәуіп, сынықшылығымен 

елге танылып, Абылайдың 
қолдауымен қатарға қосылғаны 
белгілі. Осындай ортада туып, ер 
жеткен Маралдың елден ерекше 
әулиелігі талайды таңғалдырады. 

Сапар барысында Марал 
бабаның тарихына терең үңіліп, 
өткеніне біраз көз жүгірттік. 
Ақтара берсең тағылымға 
толы тарихқа қанық боласың. 
Түс ауған тұста баба рухына 
Құран бағыштап, «Қорқыт ата» 
кесенесіне ат басын бұрдық. 

Сырға тұнған Сырдың 
бойы – тарихи орындар мен 
ескерткіштерге бай мекен. Ал 
олардың ішінде түркілердің 
бәріне ортақ тарихи тұлға, 
кемеңгер ойшыл, данагөй абыз 
Қорқыт бабаның мемориалдық 
кешенінің бітімі бөлек, 
тағылымы терең деуге болады.

Күллі түркі жұрты кие тұтқан 
«Қорқыт ата» кешені – тағзым 
ететін қасиетті орын. Күрделі 

сәулеттік өнер туындысымен 
де әлемге танымал. Ерекше 
сәулетімен алыстан менмұндалап 
тұратын баба кесенесі рухани 
дүниенің есігі іспетті. Қобыздың 
үні сарнаған бұл орын адамзатқа 
күйбең тірліктің шеңберінен 
шығуды, әрбір сәттің құнды 
екенін бағалай білуді еске сала
ды. «Қорқыттың есімі қобыздың 
ішегінде, ха лық тың жүрегінде» 
деген Мұхтар Әуезов бабаның 
қылқобы зының үні шыққанда 
барша қазақ баласының 
қиялында тарихи танымы қылаң 
беріп, санасы сазды сарынға 
бөлегенін айтып тұрғандай. 
«Қорқыт ата» мемориалдық 
кешенінің тарихи сызбасы ке
ремет жасалған. Жоғарыдан 
қарағанда кешен Қорқыт атаның 
қобызын бейнелейді.

Бүгінгі таңда музей қорында 
3000ға жуық экспонат сақ
талуда. Жыл сайын музей 
қызметкерлері мәдениетіміз бен 
тарихымыз үшін аса маңызды 
құнды жә ді герлер жинақтап, му
зей қорын толықтыру бағытында 
жұ мыс тар атқарып келеді. Со ны  
мен қатар, археологиялық қазба 
жұмыстарына қатысып, келу
шілерді кешенмен толықтай та
ныстырып, жыл сайын жоспарлы 
түрде мәдениағарту шараларына 
ерекше үлес қосып жүр.

Сапар соңында ардагерлер 
тағылымға толы тарихы бай 
мағлұматтармен таныс болдық. 
Алған әсеріміз де ерекше. Ке
шен басында аруақтарға Құран 
бағыш тадық. 

Сақтаған ЕШМАХАНОВ,
облыстық орман, 

аң және балық 
шаруашылығы саласы 
ардагерлері бастауыш 

ұйымының төрағасы

Бала кезінен дәрігер болып 
ойнап, көршінің кішкентай ұл
қызын емдеп жүретінін бүгінде 
ол күліп еске алады. Сол бала 
қиялымен мамандығын адас
пай тапты емес пе?! 2006 жылы 
Жалағаштағы Т.Жүргенов 
атын  дағы дарынды балалар 
мек тебін бітірген соң Ақ тө
бе де білім алды. Осындағы 
М.Оспанов атындағы Батыс 
Қазақстан мемлекеттік меди-
цина университетіне түсті. 2013 
жылы «Терапевт» мамандығы 
бойынша аяқтап шықты. Еңбек 
жолын да осы жылы Қармақшы 
аудандық ауруханасында дәрі
гер болып бастаған. 

– Бала күнімде  ауруха-
нада жұмыс жасап жүрген 
дәрігерлерге қарап, қатты қызы
ғатынмын. Олар адам жанының 
арашашысы ғой. Мен солардың 
бірі болуды армандадым. Үстіне 
киген ақ халаттарынан олардың 
жүректері таза, пейілдері кең, 
көңілдері кіршіксіз екенін 
байқауға болатын еді. Міне, 
сондықтан кішкентайымнан ме
дицинаға құмар болып өстім. 
Әлбетте, жаны қиналып тұрған 
адамға қуаныш сыйлауды 
үлкен бақыт деп санаймын. Сол 
себепті мамандығымды мақтан 
тұтамын. Қармақшы аудандық 
ауруханасының «Шипагер» ем-
ханасына терапевтдәрігер бо-
лып қабылданғанымда қатты 
қорықтым. Қуанышым да бол-
ды. Бірақ нағыз жауапкершілік 
арқалағанымды сол кезде 
анық түсіндім. Осында кел-
геннен қабылдау бөлімінде, 
жедел жәрдем стансасын-

да түнгі кезекшілікке тұрып, 
жауапкершілікпен орындап, 
тәжірибелі дәрігерлерден көп 
нәрсе үйрендім. Әлі де өз ма
мандығым бойынша ізденісімді 
тоқтатпадым, – дейді Әйгерім 
Балымбетова. 

Антына адал жас 10 жыл-
дан бері тұрғындардың ден
саулығын тексеріп, ауырып ем 
іздеп келгендерге көмек бе-
руден аянбай жүр. Жұмысын 
үлкен жауапкершілікпен, тия
нақ тылықпен атқаратын дәрі
гер үлкенмен де, кішімен де 
тез тіл табысады. Қоғамдық 
жұмыстарға да белсенді. 

Әйгерімнің жетістіктері 
де жоқ емес. Еңбегі ескеріліп, 
бас дәрігердің, аудан әкімінің 
бірнеше рет Алғыс хатымен 
марапатталған. Қазақстан Рес
публикасы Медицина қыз
меткерлері қоғамының 2022 
жылғы қорытындысы бойынша 
«Үздік медицина қызметкері» 
медалінің иегері. 

Әйгерімнің жұбайы Нұр
лыбек Сайымов та – ауданға 
белгілі азамат. Қазір «ІІІ Интер-
национал» ауылдық округінің 
әкімі қызметін атқарады. Отба-
сында бір қыз тәрбиелеп отыр.  

«Ауырған адамға ең бірінші 
керегі – жылы сөз» дейді 
Әйгерім. Ал он жыл мерзімде 
аға буыннан көп нәрсе үйренген 
дәрігердің елжұртқа тілегі 
біреу ғана. Ол тілек бәрімізге 
түсінікті... 

«Адамдар ауырмаса екен...»

Қармақшы ауданы

КИЕЛІ ОРЫНДАРДЫҢ КЕРЕМЕТІ

МАМАНДЫҒЫМ – МАҚТАНЫШЫМ

«АДАМДАР 
АУЫРМАСА 
ЕКЕН...»

Әйгерім – Жалағаштың тумасы. Ал 
есейіп, мектептен соң жоғары білім 
арқылы мамандықпен кәсіп бастаған 
жері – Қармақшы ауданы. Иә, былайынша, 
қатар жатқан қос ауданның арасы тым 
алыс емес. Дәрігерлік оқу орнының 
«Терапия» бөлімін бітірген қыздың 
болашақ жары осында кездесті. Енді, 
міне, қармақшылықтарға дәрігерлік те, 
келіндік те міндетін қатар атқарып 
жүр.

Ержан ҚОЖАС,
«Сыр бойы»

Жуырда облыстық орман, аң және балық шаруашылығы 
саласының ардагерлері Қармақшы ауданына арнайы 

бардық. Табиғи ресурстар және табиғат пайдалануды реттеу 
басқармасының ұйымдастыруымен өткен сапарда алдымен 

«Марал ишан» мазарына барып, одан соң «Қорқыт ата» 
кесенесіне ат басын бұрдық. Киелі қос мекенге жасаған 

сапарымызда бабалар тарихынан азды көпті сыр шертіп, Құран 
бағыштағанбыз.

 
 

ҚР Президенті Қ.К.ТОҚАЕВ

ЕҢБЕГІНЕН 
ЕЛ ТАНЫҒАН

Елін сүйген, елі үшін, елінің болашағы үшін аянбай қызмет етіп, 
халқының ықыласына бөленіп, Сыр өңірін дамытуға сүбелі үлес қосқан 
Самұрат Жұманұлы Имандосов ағамыздың есімін мақтанышпен айту – 

бізге парыз. Бұл – елге мерей, азаматқа мәртебе, 
өскелең ұрпаққа өнеге.Суретті түсірген Н.Нұржаубай

Қызылорда 
облысының 
құрылғанына

ЖЫЛ
85

ХАТ ҚОРЖЫНЫ

1-бет 

1-бет 

ҚАЗАНҒАП АТЫНДАҒЫ ҚЫЗЫЛОРДА МУЗЫКАЛЫҚ ЖОҒАРЫ 
КОЛЛЕДЖІ ТӨМЕНДЕГІ МАМАНДЫҚТАР БОЙЫНША 2023-2024 ОҚУ 

ЖЫЛЫНА 9-11СЫНЫП БІТІРГЕН ТАЛАПКЕРЛЕРДІ ҚАБЫЛДАЙДЫ

1. 4S02150101 Фортепиано
2. 4S02150102 Ішекті аспаптар (скрипка, виолончель,   
  контрабаc)
3. 4S02150102 Үрлемелі-ұрмалы аспаптар (флейта, гобой, 
  кларнет, труба, фагот, тромбон, саксофон, 
  ксилофон, барабан)
4. 4S02150103 Халық аспаптары (домбыра, қобыз, қыл-қобыз,
  бас-қобыз, баян, шертер, бас-домбыра,   
  контрабас-қобыз, домра-прима)
5. 02150400 Хорда дирижерлік ету
6. 02150300 Ән салу (классикалық, домбырамен халық  
  әндерін орындау)
7. 02150700  Хореография өнері

Құжаттар 20 маусымнан 20 шілдеге дейін қабылданады
Шығармашылық емтихандар 21-28 шілде аралығында өтеді

Қажетті құжаттар;
1. Өтініш
2. 3х4 сурет (6 дана)
3. Медициналық анықтама 086У, 063, флюорография
4. Аттестат
5. Жеке куәлік немесе туу туралы куәлік (көшірме)
6. ЖСН

Мекен-жайы. Қызылорда қаласы, Желтоқсан көшесі, 10 А. 
(«ҚР Оқу-ағарту министрлігі Білім саласында сапаны қамтамасыз ету комитетінің 
Қызылорда облысының білім саласында сапаны қамтамасыз ету департаменті» ММ-
нен 21.11.2022 жылы №KZ75LAA00032801 лицензиясы берілген)

1943 жылы желтоқсан айында 
облыс орталығында эва куацияда 
болған поляк бала лары үшін өз 
тілдерінде бастауыш мектеп пен 
балабақша ашылған. Жер ауып кел-
ген түрік тер, шешендер, қытайлар 
және басқа халықтардың Сыр 
бойы тұрғындарының шынайы 
ықыласына бөленіп, достық тары 
жарасқаны туралы мол деректер та-
былады. 

Қызылорда қаласында соғыс -
та жараланған жауынгерлерге ар-
налған №№1581, 2061, 3978 және 
Қармақшыда №2103 эвакуациялық 
 госпитальдер, Қазалыда әс кери-
санитарлық бақылау пункті жұмыс 
жасады. 

Солтүстік Кавказдан шешендер, 
ингуштар, Грузия территориясы-
нан түріктер, Малдова АКСР-нен 
ондаған ұлттың өкілдері 1944 жылы 
жер аударылды. Барлығы – 6665 
отбасы, 22383 адам. Осылардың 
ішінде көбісі Солтүстік Кавказдан 
келгендер еді. Олар 4416 отбасы, 
15856 адам облыс аумағындағы 
аудандарға бөлінді. 237 шешен-ин-
гуш ағайындар қаламыздағы ар-
тельдерге жұмысқа орналастырыл-
ды. Қалмақтар түгел дей 650 
отбасы, 1777 адам тек Арал ауда-
нына қоныс тан ды рылған, негізінен 
балық өн дірісі мен мемлекеттік 
мекемелерде жұмыс істеген. Мы-
салы, Арал қаласындағы «Арал-
сульфат» комбинатында, «Аралтұз» 
тресінде 128 қалмақ еңбек еткен. 
Жұмысшылардың көбісі жоспарды 
артығымен орындап, стахановшы-
лар қатарына қо сылған. «Рыболов-
потребсоюз» тігін шеберханасында 
22 адам стахановшылар қатарына 
қо сылып, жылдық жоспарды 130-
160 пайызға орындап отырды.

Ал 378 түрік отбасындағы 1691 
адам қалған жер аударыл ған дармен 
бірге ау дан-

дарға бө лініп, ауыл шаруа-
шылығында және өндіріс 
орын дарында адал еңбек 
етті. 

Жосалы механикалық 
зауыты түсті металл шы-
ғарудан жылдық жоспарды 
1943 жылы 110, 1944 жылы 
130 пайызға орындаған. 
Орталарынан 30 пайызға 
жуық стахановшы-озат-
шылар шыққан. Атап айт-
қанда, шешен ұлтының 
аза мат тары, токарь мама-
ны М.Байбатыров жоспар-
ды 300, Б.Эдильсултанов, 

Б.Галаев, М.Боршигов 200 пайызға 
орындап отырған. 

Жалағаш ауданының «Путь Ок-
тября» колхозында арнайы жер 
аударылған 28 шешен отбасы тұрды, 
олардың ішінде 36 адам еңбекке 
жарамды болды. Осы адамдардан 
бөлек, жұмысқа жасөспірімдер де 
жұмылдырылған. Мысалы: 14 жасар 
балалар Маханов Валит 156, Ишха-
бов Баха 191, ал 12 жасар Снугуров 
Жунид 179 еңбек күнін шығарған.

Шиелі ауданының «Гигант» кол-
хозында еңбек күшінің 20 пайызын 
арнайы жер ауда рылғандар құрды. 
1943 жылы колхоз 390 гектар жерге 
егін ексе, 1944 жылы, арнайы жер 
ауда рылғандарды жұмысқа жұ мыл-
дырғаннан кейін, егістік жер дің 
көлемі 530 гектарға созыл ды.

Жаңақорған ауданының «Горняк» 
совхозындағы Ащысай түрлі-түсті 
металл комбинатында жұмысшылар 
саны ның жартысын арнайы жер 
аударылған шешен азаматтары 
құраған. Олардың 30 пайызы ста-
хановшылар қатарына қосылған. 
Совхоздағы ауыл шаруа шылық жұ-
мысына аралас қандар жылдық егін 
егу жос парын 1943 жылы 73, 1944 
жылы 82, 1945 жылы 89 пайызға 
артық орындауға ықпал еткен. 

Донбастан эвакуациямен кел-
ген адамдарға орыс және украин 
тілдерінде Артем атындағы Укра-
ина театры жұмыс істеді. Театр екі 
қойы лым қойып, одан түскен 14 
мың сомды майдангерлердің бала-
лары қорына аударды. Артем драма 
театры 1943 жылдың 11 маусымын-
да облыстық ат қару комитетінің гра-
мотасымен наградталған. 

Сондай-ақ, облысымызға эва-
куацияланып келген жоғары оқу 
орындарының оқытушылар құрамы 
студенттерге білім берумен қатар, 
ғылыми-зерттеу жұмыстарын тоқ-
таусыз жалғас тырып, ерекше тер 
төкті. Профессор-оқытушылар об-
лыс эко номикасы мен мәдениетін, 
табиғатын зерделеуге ерекше мән 
берді. Жоғары оқу орындарынан 
Украина Бірік кен университеті, 
Мәскеу ауыл  шаруашылығын меха-
никаландыру және электрлендіру 

институты, Қырым медициналық 
институты Қызылордаға, Чер-
касскінің ауылшаруашылық 
инс  титуты Қазалыға, ал әскери-
мал  дәрігерлік академия Аралға 
орналасқан. 

Сыр елінде үш жылға жуық 
тұрақтаған Украина Бірік кен 
университеті ғалым да ры  ның 
көптеген еңбектері облы сы-
мыздың халық шаруа шылығы, 
еліміздің ғылым, қор ғаныс сала-
ларының дамуына игі әсерін, 
практикалық пайдасын тигізді. 

Облыстық архив қорынан

САН 
ҰЛТҚА 
САЯ 
БОЛҒАН

Соғыс басталған алғашқы айдың 
өзінде Қызылордаға майдан ортасы-
нан эвакуация ланғандардың бірінші 
легі – 10 мың адам келді. Олардың 

арасында түрлі ұлт өкілдері: армян-
дар, курдтар, немістер, поляктар, 
украиндар және т.б. бар еді. Арал 
ауданына Молдовадан 40 отбасы, 

облысымыздың басқа аудандарына 
Балтық жағалауынан 2486, оның 

ішінде 1413 неміс отбасы көшіп 
келген. 

 Осы жылы Қызылорда об-
лысына тағы да эвакуациямен бол-

гар, грек, еврей, корей, латыш, орыс, 
поляк, румын, сыған, серб, татар, 

чуваш ұлтынан барлығы 30062 адам 
келді. 

Қоныс аударылған шешендердің балаларына арнап балалар 
үйін ашу туралы, 1944 ж.

– Мен «IQanat» жобасына өз қабілетімді сынап, 
білімімді жетілдіру үшін қатысудамын. Қазір бір жыл 
болды, өте жақсы дайындықтамын, осы олимпиада 
арқылы математика пәнінен білімімді тереңдеттім. 
Егер бұл додада барлық сынақтан өтіп, осы кезге 
дейінгі білімді дәлелдесем, ең жоғары технологиямен 
қамтамасыз етілген мектептердің бірі «High School of  
Burabay» мектебіне түсуге жол ашылады. Ал әрі қарай 
сондағы мықты мұғалімдерден дәріс алып, өзім қалаған 
үздік университет қабырғасында оқимын деген арма-
ныма жетемін. Бұл олимпиаданың негізгі мақсаты да 
сол, ауыл балаларының арманына көмектеседі, – дейді 
Қазалы ауданы Әйтеке би кентіндегі №266 мектеп-
лицейдің 8-сынып оқушысы, финалист Жансая Амантай. 

Жоба басталғалы кейінгі 5 жылда 160 мыңнан астам 
оқушы мүмкіндік алды. Биыл да республикалық слёт 
аясында соңғы іріктеу кезеңінде 120 жеңімпаз «IQanat» 
мектебіне тегін оқуға түсіп, ал қалған қатысушылар 
олимпиададан кейінгі білім беру бағдарламаларымен 
қамтылады. Ал бұған дейін мектеп бітірген түлектер 
Nazarbayev University, University of Purdue, Polytechnic 
University of Hong Kong, University of Chicago және т.б. 
университеттерге түсуде.

– Бірінші кезеңге біздің облыстан 3 мыңға жуық бала 
қатысты. Бұл тек 8-сынып оқушылары арасында жылда 
күзгі каникул кезінде болады. Ал екінші кезең бойын-
ша 700 оқушы сынақ тапсырды. Міне, осыдан іріктелген 
ең үздік 40 шәкіртті Астанада өтетін республикалық 
додаға қатыстырмақпыз. Балалардың барып-келуі, 
орналасуы, тамақтануы «IQanat» қорының есебінен. 
Бір айта кететін жайт, біздің жеңімпаздар арасында 
шалғай ауылдан қатысып, үздік атанғандар бар. Мыса-
лы, Аралдың Ақбасты, Сазды сияқты елді мекендерінде 
оқитын балалар өз білімдерін дәлелдеп, бәсекенің келесі 
деңгейіне үлкен қуанышпен, үмітпен бара жатыр. Бұл – 
қазақстандық белгілі кәсіпкерлердің біріккен жобасы. 
Мақсаты – ауылда өскен балалардың үмітіне дем беріп, 
ең үздік жоғары оқу орындарының грантына қол жеткізу, 
– дейді «IQanat» қорының облыс бойынша үйлестірушісі 
Райкүл Байназарова.

Айта кетейік, жоба Мемлекет басшысы Қасым-
Жомарт Тоқаевтың ірі бизнес өкілдеріне қоғамды 
толғандыратын әлеуметтік мәселелерді шешуден 
шет қалмауға жасаған үндеуінен туындаған. Ал ауыл 
оқушыларының білім деңгейі біздің елімізде ең маңызды 
мәселелердің бірі екені анық.

Әлемдік мәдениетте «Әкелер күні» 
бір ғасырдан астам уақыттан бері ата-
лып келсе, маусым айының үшінші 
жексенбісі дүниежүзіндегі 30 елде  той-
ланады. Зерттеу лерге қарағанда, қазір 
ата-ананың 45 пайызы ғана балаларына 
уақыт бөледі. Бұл әке беретін тәрбиенің 
жетіспеушілігіне әкеліп тұр. Осы ретте «Бір 
әкенің тәрбиесін жүз мектеп те бере алмай-
ды» деген даналық өзектілігін жойған жоқ. 
Әке – отбасын асыраушысы, үйдің басшы-
сы әрі жақсылыққа бастайтын тәрбиешісі. 
Сондықтан да биыл бірінші рет аталып 
отырған «Әкелер күні» отбасы институ-
тын нығайтуға, әке мәртебесін көтеруге, 
әулеттегі жақындықтың берік орнауына 
және отбасындағы береке-бірліктің арту-
ына ықпал етеді деп сенеміз. Баршаңызды 
бүгінгі атаулы күнмен шын жүректен 
құттықтаймын, – деді Ш.Байманов. 

Мұнан кейін сөз алған «Әкелер одағы» 
ҚРҚБ облыс бойынша филиалының басшы-
сы Ержан Ескендір қатысушыларға сәттілік 
тіледі.

– Әкелер күні тек мереке ретінде 
ғана атап өтілмеуі керек деп есептеймін. 

Өйткені, әр ер-азамат өз отбасына көңіл 
бөлу, ұл-қызды тәрбиелеу арқылы ұлтты 
тәрбиелейді. Әке мәртебесін көтеру және 
оларға қолдау білдіру – баршамыздың 
парызымыз деп білемін. Бүгінгі сайысқа 
қатысушы барша әкелерге сәттілік тілеймін,  
– деді ол.

Белсенді әкелер мен олардың балалары 
қатысқан спорттық сайыста түрлі салада 
қызмет ететін жалпы саны 18 отбасы өзара 
бақ сынасты. Олар ұлттық ойындардың бірі 
– «Асық ату» және «Көңілді эстафета» бой-
ынша жарысты. 

Қорытындысында «Көңілді эстафета» 
сайысы бойынша бірінші орынды Шымбер-
геновтер отбасы алса, екінші және үшінші 
жүлдені Сержановтар мен Рахметовтер 
отбасы бөлісті. Ал «Асық ату» сайысында 
бірінші орынды мергендігімен көзге түскен 
Омаровтар жеңіп алды. Екінші жүлде Айт-
пенбетовтерге, ал үшінші бәйге Досаевтарға 
бұйырды.  

Айта кетейік, «Әкелер күніне» орай 17-
18 маусым күндері облыс орталығы мен 
барлық аудандарда түрлі форум, көңілді 
спартакиада, жиындар және танымдық кез-
десулер өтті.

АУЫЛ БАЛАЛАРЫНЫҢ 
АСУЫ

ӘР ӘКЕНІҢ 
ЖІГЕРІН ЖАНЫҒАН

Поляк балалары үшін мектеп ашу 
туралы, 1943 ж.

Тәрбиенің түп қазығы от-
басында десек, осы орай-
да шаңырақтың егесі – әке 
тәрбиесін күшейту мәселесіне 
назар аударыла бастады. Өңір-
дегі барлық мектептер жаны-
нан әкелер кеңесі құрылып, 
ар найы жоспар түзіп, жұмыс 
жүр  гізіп келеді. Осындай кең-
ес  тің бірі С.Шаухаманов атын-
дағы №9 білім-инновация ли-
цейінде жұмыс жасайды.

Лицей мұғалімі, аталған 
кеңестің белсенді мүшесі 
Нұрбек Тілеуімбетовті әңгімеге 
тартып, Әкелер күніне қатысты 
ой-пікірін білген едік.

–Біз бала күнімізден Ана-
лар мерекесін білеміз, асыл 
аналарға, ардақты апа, ая-
улы қарындастарға деген 
құрметіміз айрықша. Қоғамда 
әйелдер қауымы ер азаматтар-
мен тең тұрғаны рас. Өйткені 
олар барлық салада ерлермен 
тең еңбек етіп жүр. 

Енді Әкелер күні мереке-
лер тізіміне енгізілген екен. 

Мұның да өзіндік себебі 
бар болуы керек. Мысалы, 
қазір қоғамда ер балалардың 
тәрбиесі өзекті болып отыр. 
Мектеп қабырғасында жүріп, 
бір-біріне күш көрсетіп, ауыр 
зардапқа ұшыратып жатқан 
жағдайларды естіп-біліп отыр-
мыз. Тағы бір мәселе, әскерге 
баруға құлықсыз жастар қатары 
көп. Неге десеңіз, әскердегі 
тәртіп те әлсіреп кеткен. Онда 
да жастардың қатыгездігінен 
қиындықтар туындап жатады. 

«Бір әкенің тәрбиесін жүз 
мектеп бере алмайды» деген 
сөз бар ғой. Демек осының 
барлығы ер баланың әке 
тәрбиесінен тыс қалғандығын 
аңғартатын сияқ ты. Осын-
дай себеппен білім ошағы 
жанынан құрылған әке-
лер кеңесі тәрбиелік бағыт-
та үздіксіз жұмыс жүргізіп 
келеді. Ер мұғалімдер қа тары 
көп, сондықтан бұл мәселеге 
барлығымыз  жауап кер шілік-
пен қараймыз, – дейді ол.

Кейіпкеріміз Нұрбек Тіле-
уім бетов – бес баланың әке-
сі. Отбасындағы өз мін де-
тіне бей-жай қара майтын, 
балаларының болашағының 
дұрыс болуын ойлаған әке ұл-
дарын еркін күреске және жүзу 
спортына баулыса, қыздарын 
би үйірмесіне бергенін айтады. 

Әңгіме барысында аңғар-
ғанымыздай, әкелер кеңесі 
жалпы 7-11 сынып аралығында 
ер балалармен тәрбие сағат-
тарын өткізіп, түрлі та қы-
рыптар бойынша ой-пікір 
ал масып отырады екен. Ал 
10-11 сыныптар арасында ма-
ман дық таңдауға байланыс-
ты әр салада қызмет атқарып 
жүр ген әкелермен кездесулер 
ұйым дастырылады. Сондай-
ақ, сыныптағы оқушылар әке-
лерінің жұмыс орнына барып, 
күнделікті жұмыс барысын 
көзі  мен көреді. Бұл іс-шаралар 
жасөспірімдердің қоғам ал-
дын  дағы жауапкершілікті се-
зі нуі не өзіндік әсер ететіні рас.

Қоғамның өзі алға тар-
тып отырған отбасындағы әке 
тәрбиесі мәселесі әрбір шаңы-
рақтың шырқы бұзыл май, шат-
тығы ортаймай, келісті өмір 
кешуінің кепілі болуы керек. 
Сайып келгенде, бұл – ежел-
ден келе жатқан ұлттық тәлім-
тәрбиенің ізгі жолы. 

ШАҢЫРАҚТЫҢ ШАТТЫҒЫ
ОРТАЙМАСЫН

Sb
Ғазиза ӘБІЛДА,
«Сыр бойы»

Әкелер күні аясында қоғамда ер азаматтардың дәрежесін 
көтеру, оларға деген құрметті қалыптастыру, әсіресе, ұлттық 

ұстанымға сай ұрпақ тәрбиесіне әкенің ықпалын арттыру 
мәселесі жатыр.

Желідегі  белсендінің  бәрі  
блогер емес. Журналист бло-
гер болса да, кез келген блогер 
журналист емес!

Негізі блогер деген кім?
Ол – сан қилы мамандық 

пен әлеуметтік ортаның өкілі. 
Ал журналист – өзінің кәсіби 
саласында  арнайы білімі бар, 
журналистика теориясы мен 
практикасын  оқыған, игерген 
маман.

Кейінгі жылдары елімізде 
блогер мен журналист ұғымын 
салыстырушылар көбейген. 
«Арқалағаны алтын, жегені 
жан тақ» журналистерді қол-
дай  тындар  мейлінше мол. 

Әлеуметтік желінің өз 
«жұлдыздары» пайда бола 
бастады. Соған орай жарна-
малаған  өнімдері де күн өткен 
сайын үлкен сұранысқа ие.

«Кейінгі кезде коммуни-

ка тивті  техноло гиялардың 
шап шаң дамуынан бло герлер 
мен журналистерді салыс тыру  
пайда болған. Қазір журналист 
өз кәсібінде жолдан қосыл ған  
блогерді мойындамайды» – 
дейді кәсіби мамандар.

Жалпы, уақыт ағымымен 
түрлі мамандықтың пайда бо-

луы шартты. Десе де, әрбірінің 
өз мақсат-мүддесі, еңбек 
жүйесі болуы тиіс. Блогер мен 
журналистің де айырмасы 
жер мен көктей. Осы ой мені 
көптеп мазалап жүр.

Гүлім ЕЛЕУСІН

БЛОГЕР МЕН ЖУРНАЛИСТІҢ 
АЙЫРМАСЫ НЕДЕ?


